
Düýn, 18-nji sentýabrda paýtagtymyzdaky Söwda-senagat edarasynyň binasynda
ýurdumyzyň Garaşsyzlygynyň 34 ýyllygy mynasybetli Türkmenistanyň ykdysady
üstünlikleriniň sergisi öz işine başlady.

Sergide Aşgabat we Arkadag şäherleriniň, ýurdumyzyň welaýatlarynyň häkimlikleriniň
diwarlyklary ýaýbaňlandyrylypdyr. Her pawilýon diňe bir sergi meýdançasy bolmak bilen
çäklenmän, eýsem, Watanymyzyň şäherleriniň we sebitleriniň durmuş-ykdysady ösüşiniň
beýanydyr. Olarda ýerleşdirilen monitorlarda sebitleriň özboluşly aýratynlyklaryny, senagat
kuwwatyny, dürli ugurlar boýunça gazanýan üstünliklerini, medeni durmuşyny
şöhlelendirýän şekiller görkezilýär. 

Serginiň çäklerinde Türkmenistanyň Dokma senagaty ministrliginiň garamagyndaky hem-de
Senagatçylar we telekeçiler birleşmesiniň agzalaryna degişli modeller öýleriniň lybaslarynyň
dabaraly görkezilişi hem guraldy. Sergi 20-nji sentýabrda öz işini tamamlar.

